
Përmbledhje e shkurtër rreth Rregullores
Matja e performancës komunale është proces që aplikohet nga MAPL që prej vitit 2009. Në funksion të matjes është Sistemi për menaxhimin e performancës komunale (SMPK) që përfshinë një numër mekanizmash ligjor, administrativ e teknik. SMPK është zhvilluar ndër vite në përputhje me prioritetet qeverisëse në vend, duke zgjeruar bazën e elementeve për matjen e performancës së komunave. Si rrjedhojë e shtimit të fushave dhe tregueseve të matjes, ka lindur nevoja për përmirësimin e kornizës juridike të kësaj fushe, përfshirë domosdoshmërinë për hartimin e një rregulloreje të re për performancë. Aktualisht ky sistem numëron 19 fusha të matjes me rreth 120 indikatorë të performancës, duke përfshirë: shërbimet administrative, shërbimet sociale, infrastrukturën, mjedisin, arsimin, shëndetësinë primare, zhvillimin ekonomik, parqet, rrugët etj. MAPL, së bashku me donatorë, krahas matjes, aplikojnë edhe një grant stimulues për komuna, të ndarë sipas kritereve të meritës të mbështetura në performancë, i trajtuar në mënyrë të veçantë në kuadër të projektrregullores të prezantuar për diskutim.

Projekt-Rregullorja për performancë ka për qëllim përcaktimin e rregullave, parimeve, procedurave dhe standardeve për matjen e performancës së komunave në ofrimin e shërbimeve për qytetarë dhe funksionimit të skemës së grantit për performancës komunale.
Qëllimi i konsultimit

Përmes konsultimit publik synohet të merren propozimet konkrete për sistemin e menaxhimit të performancës komunale dhe grantit të bazuar në performancë. Qëllimi është të sigurohet prani sa më e madhe e opsioneve të paraqitura nga palët e interesit në mënyrë që dokumenti të marr formë më të plotë. 

Pas përmbylljes së procesit të konsultimit publik të projektrregullores, të gjitha kontributet e pranuara, do të shqyrtohen nga zyrtari përgjegjës, ku si rezultat i shqyrtimit të kontributeve dhe rekomandimeve të konsultimit do të hartohet dhe publikohet raporti për rezultatet e procesit të konsultimit publik. Propozimet e marra në këtë proces, do të përfillen në bazë të një vlerësimi profesional duke i inkorporuar në projektrregullore.
Në raportin e konsultimit publik,  do të jepen informatat për secilin koment apo rekomandim që është marrë parasysh, si dhe sqarime apo arsyetimet për secilin koment që nuk është marrë në konsideratë. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të Projekt-Udhëzimit. 
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të këtij procesi të konsultimit publik është nga 27 Maj 2020 deri më 10 Qershor 2020. 
Të gjitha komentet e pranuara deri në këtë afat do të përmblidhen nga ana e zyrtarit përgjegjës të Ministrisë së Administrimit të Pushtetit Lokal.

Të gjitha kontributet me shkrim duhet të dorëzohen në formë elektronike në e-mail adresën: diellor.gashi @rks-gov.net, me titull Projekt-Rregullore (MAPL) Nr. Sistemin e Menaxhimit të Performancës së Komunave dhe Skemës së Grantit të Performances Komunale.
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Bashkëngjitur me këtë dokument, gjeni: Projekt-Rregullore (MAPL) Nr. Sistemin e Menaxhimit të Performancës së Komunave dhe Skemës së Grantit të Performances Komunale.

